
	Նախագծին կից հավելվածով ներկայացված ըստ ջրօգտագործողների ընկերությունների (ՋՕԸ) նախատեսվող պետական ֆինանսական աջակցության չափաքանակները էականորեն տարբերվում են ՀՀ կառավարության 10.03.2011թ. 2012-2016 թվականներին ջրօգտագործողների ընկերություններին ընթացիկ դրամաշնորհների տեսքով պետական ֆինանսական աջակցության տրամադրման գործընթացը կանոնակարգելու մասին N398-Ն որոշման (այսուհետ` Որոշում) հավելված N1-ով հաստատված չափաքանակներից: Բացի այդ ՀՀ 2013թ. պետական բյուջեով ՋՕԸ-ներին պետական աջակցության չափաքանակը սահմանվել է 2012թ. մակարդակին համարժեք` նկատի ունենալով, որ 2013թ. ոռոգման ջրի դիմաց վճարի բարձրացում տեղի չի ունենալու (պահպանվել է 2012թ. վճարի չափը): 

Վերոգրյալի համատեքստում անհրաժեշտ ենք համարում նշել, որ.

ա) թվով 32 ՋՕԸ-ների մոտ տեղի են ունեցել պետական ֆինանսական աջակցության չափաքանակների ավելացում, որոնց վերաբերյալ նախագծին կից տեղեկանք N2-ում որպես պարզաբանում ընդամենը նշվել է ՀՀ կառավարության 30.10.2010թ. N1291-Ն որոշմամբ հաստատված ոռոգման ջրի դիմաց վճարի բարձրացում (12.0 ՀՀ դրամ) տեղի չունենալու հանգամանքը, որն իր ազդեցությունն է ունեցել ՋՕԸ-ներին տրամադրվող դրամաշնորհի չափաքանակների վրա, ինչպես նաև որոշման հիմք հանդիսացող հաշվարկներում նախորդ տարիների կրեդիտորական պարտքերի մարումների չեն նախատեսվել: Միաժամանակ 12 ՋՕԸ-ների մոտ տեղի են ունեցել պետական ֆինանսական աջակցության չափաքանակների նվազեցումներ, որոնց վերաբերյալ չեն ներկայացվել համապատասխան պարզաբանումներ:

Այդ առումով առաջարկում ենք ներկայացնել 2012թ. համար հաստատված չափաքանակների համեմատ ըստ ՋՕԸ-ների փոփոխությունների վերաբերյալ համապատասխան հաշվարկ-հիմնավորումներ` տարանջատելով, թե փոփոխությունների որ մասն է պայմանավորված նախորդ տարիների կրեդիտորական պարտավորությունների մարմամբ, իսկ որ մասը` ֆինանսատնտեսական գործունեության արդյունավետության բարձրացմամբ:    

բ) Նախագծին կից ներկայացված Տեղեկանք N2-ում «Արտաշատ», «Ազատ», «Վեդի», «Վաղարշապատ», «Մուսալեռ», «Ակնալիճ», «Խոյ», «Հրազդան-ջուր», «Փարպի», «Գավառ», «Մարտունի», «Վարդենիս» ՋՕԸ-ների մոտ 2012թ. արդյունքներով կրեդիտորական պարտավորությունների կուտակումների և 2012թ. ծրագրային ծախսերի հարաբերակցությունը տատանվում է 9.93-27.99%-ի սահմաններում: Մինչդեռ 30.09.2010թ. N1291-Ն որոշման 2.1.2.1.2 կետի բ ենթակետի համաձայն տարվա ընթացքում կրեդիտորական պարտքերի կուտակման մակարդակը չի կարող գերազանցել ՋՕԸ-ի տվյալ տարվա հաշվեգրված ծախսերի 8%-ի սահմանը, իսկ այս պայմանի չկատարման դեպքում  ՀՀ տարածքային կառավարման նախարարության ջրային տնտեսության պետական կոմիտեն տվյալ ՋՕԸ-ի նկատմամբ պետք է կիրառի որոշակի գործողություններ: Սակայն ձեռնարկված քայլերի, ինչպես նաև 2012թ. փաստացի հաշվեգրված ծախսերի վերաբերյալ չի ներկայացվել որևէ տեղեկատվություն:

Միաժամանակ ՀՀ տարածքային կառավարման նախարարության կողմից ներկայում շրջանառության մեջ է դրվել «Հայաստանի Հանրապետության մի շարք սահմանամերձ համայնքների հողի հարկ վճարող ֆիզիկական և իրավաբանական անձանց և ոռոգման ջուր օգտագործող ֆիզիկական և իրավաբանական անձանց պետական աջակցության ծրագիրը հաստատելու, Հայաստանի Հանրապետության Արարատի, Գեղարքունիքի, Վայոց ձորի և Տավուշի մարզպետարաններին և Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու մասին» ՀՀ կառավարության որոշման նախագիծը, որով առաջարկվող մեխանիզմը ենթադրում է որոշ սահմանամերձ համայնքներում օգտագործվող ոռոգման ջրի դիմաց հաշվարկային հասույթի նկատմամբ 50% զեղչի կիրառում: Մինչդեռ ՀՀ կառավարության 10.03.2011թ. N398-Ն որոշմամբ հաստատված պետական աջակցության չափաքանակները հաշվարկվել են հաշվի առնելով ինչպես ՀՀ կառավարության կողմից սահմանված ոռոգման ջրի վճարի և ինքնարժեքի, այնպես էլ հաշվարկային հասույթի և հավաքագրման տարբերությունը:

Հետևաբար առաջարկում ենք սույն Նախագիծը համադրել ՀՀ տարածքային կառավարման նախարարության կողմից շրջանառության մեջ դրված վերը նշված ՀՀ կառավարության որոշման նախագծի հետ:

Միաժամանակ Նախագծին կից ներկայացված հաշվարկների վերաբերյալ հայտնում ենք հետևյալը.

- Տեղեկանք N1-ում ՋՕԸ-ների 2013թ. հաշվարկվող ծախսերի և նախորդ տարիների կրեդիտորական պարտքերի դիմաց վճարումներ բաժնի ծրագրավորված ընդհանուր ծախսերի (9375291.5 հազ. դրամ) և ընդամենը 2013թ. դրամական միջոցներ (առանց դրամաշնորհի) սյունակի ընդամենը դրամական միջոցների (5434319.67 հազ. դրամ) տարբերությունը (3940971.8 հազ. դրամ) շուրջ 6.5 մլն դրամով գերազանցում է ֆինանսական աջակցության 2013թ. չափաքանակը (3934432.0 հազ. դրամ):

- Տեղեկանք N1-ում 2013թ. համար հաշվարկված եկամտային հարկի գումարը կազմում է ընդհանուր աշխատավարձի ֆոնդի 24.25%-ը, մինչդեռ Եկամտային հարկի մասին ՀՀ օրենքով նվազագույն դրույքաչափը կազմում է 24.4%:

Բացի այդ 2013թ. հաշվարկվող ծախսերի և նախորդ տարիների կրեդիտորական պարտքերի դիմաց վճարումներ բաժնի եկամտային հարկի գծով ծրագրավորված վճարումների ընդամենը գումարը (673752 հազ. դրամ) շուրջ 32 մլն դրամով գերազանցում է նույն հարկատեսակի գծով 2013թ. համար հաշվարկված գումարին (641710.42 հազ. դրամ), մինչդեռ Եկամտային հարկի մասին ՀՀ օրենքը ուժի մեջ է մտել 2013թ. հունվարի 1-ից:

	Ընդունվել են:
	Որոշման նախագծին կից տեղեկանք-հիմնավորումներում կատարվել են համապատասխան փոփոխություններ:


	ՀՀ արդարադատության նախարարություն

25.03.13թ.

02/1615-13
	Որոշման նախագծի նախաբանից «2012-2016 թվականներին ջրօգտագործողների ընկերություններին ընթացիկ դրամաշնորհների տեսքով  պետական ֆինանսական աջակցության տրամադրման գործընթացը կանոնակարգելու մասին» բառերն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջները:


	Ընդունվել է:
	Որոշման նախագծի մեջ կատարվել են համապատասխան փոփոխություն:


ՀՀ տարածքային կառավարման նախարարության ջրային տնտեսության պետական կոմիտե
